
НОВЫЕ  ПЕДАГОГИЧЕСКИЕ  ТЕХНОЛОГИИ 

УДК: 371

ФУНДАМЕНТАЛ ФАНЛАРНИ ЎҚИТИШДА ПЕДАГОГИК ТЕХНОЛОГИЯЛАРИНИ МАҚСАДЛИ 
ҚЎЛЛАШ ТАЪЛИМ САМАРАДОРЛИГИНИ ОШИРИШНИНГ ГАРОВИДИР
Бобоева З.Н.
ЦЕЛЕВОЕ ИСПОЛЬЗОВАНИЕ ПЕДАГОГИЧЕСКИХ ТЕХНОЛОГИЙ В ПРЕПОДАВАНИИ 
ФУНДАМЕНТАЛЬНЫХ НАУК – ГАРАНТИЯ ПОВЫШЕНИЯ ЭФФЕКТИВНОСТИ ОБРАЗОВАНИЯ
Бобоева З.Н.
THE TARGETED USE OF PEDAGOGICAL TECHNOLOGIES IN TEACHING FUNDAMENTAL 
SCIENCES IS A GUARANTEE OF INCREASING THE EFFECTIVENESS OF EDUCATION
Boboeva Z.N.
Тошкент тиббиёт академияси

Студенты, изучающие фундаментальные дисциплины, формируют представление о специальности в 
ходе занятий. При обучении, основанном на решении задач, рассчитанных на основе базовых образователь-
ных технологий, учащиеся будут получить долгосрочные знания. Основная идея проблемного обучения за-
ключается не в том, чтобы дать ученику готовые знания, а в том, чтобы обеспечить их усвоение при вы-
полнении учебных исследований по проблемам, связанным с темой занятия.

Ключевые слова: педагогическая технология, проблемный метод обучения, медицинское образование, 
повышение эффективности образования.

Students studying fundamental disciplines form an idea of their specialty during classes. With problem-solving 
learning based on basic educational technologies, students will gain long-term knowledge. The main idea of prob-
lem-based learning is not to give the student ready-made knowledge, but to ensure their assimilation when carrying 
out educational research on problems related to the topic of the lesson.

Key words: pedagogical technology, problem education method, medical education, efficiency improvement 
education.

Таълим соҳасида, айниқса тиббий биологик 
соҳадаги билимлар ниҳоятда кенгайиб бор-

моқда. Ахборот манбаининг кўпайиши, маълумот-
лар олиш имкониятларининг кенгайиб бориши 
ўқитиш усулларини замонавийлаштиришни, тако-
миллаштиришни талаб қилади.

Таълим тизимининг асосий мақсади ижодий фи-
крлайдиган ва эркин фикр юритувчи мутахассис-
ларни тарбиялашдан иборат. Ижодий фикрлашни 
ривожлантириш - таҳлил, синтез, таққослаш, умум-
лаштириш, таснифлаш, режалаштириш, теранлик-
ни, тасаввурни ривожлантиришни таъминлайди.

        Таълим жараёнида ўқитувчи билим бера-
ди ва талабаларнинг фикрлаш фаолиятига раҳбар-
лик қилади, ўқувчиларда мустақиллик, ижодкорлик 
қобилиятларини ривожлантириб, ўрганилаётган 
нарсанинг онгли равишда ўзлаштиришига эришиш 
орқали билиш кўникмасини шакллантиради [1,4].

Фундаментал фанлар талабаларда мутахас-
сисликка оид тафаккур ва дунёқарашни шакллан-
тиришда катта аҳамиятга эга. Уларнинг вазифаси 
организмда кечаётган патологик ва морфологик жа-
раёнлар, уларнинг қонуниятларини ўзлаштириб, ка-
салликлар патогенезининг молекуляр механизмла-
ри, касалликларни олдини олиш ва даволашнинг 
патогенетик асослари, касалликларни ташхис қи-
лиш ва даволаш самарадорлигини назорат қилиш-
га ўргатиш, шифокорларда клиник фикрлашни ри-
вожлантириш учун замин яратиб беради [1].

 Таълим усуллари ниҳоятда кўп. Уларнинг ҳамма-
си дарснинг мазмунини, ундан кўзда тутилган мақ-
сад, вазифаларга мувофиқ бўлганда кўзда тутилган 
самарани беради. Шунингдек, ҳар бир дарс учун ай-
нан шу дарсга мувофиқ тузилган бўлган таълим тех-
нологияларни қўллаш мақсадга мувофиқдир.    

 Педагогик технология - таълим моделларини 
оптималлаштириш мақсадида, инсон ва техника ре-
сурслари, уларнинг ўзаро таъсирини ҳисобга олган 
ҳолда бутун ўқитиш ва билимларни ўзлаштириш 
жараёнини яратиш, қўллаш, аниқлаш тизимидир. 
Педагогнинг асосий вазифаси ҳар бир талабанинг 
мустақил фикрлашини ривожлантириш керак. Дарс 
жараёнида таълимнинг шахсга йўналтирилган ту-
рига, яъни ҳар бир талабанинг фикрлаш, ҳаракат 
стратегиясини ҳисобга олган ҳолда унинг шахси, 
ўзига хос хусусиятлари, қобилиятини ривожланти-
ришга йўналтирилган таълимга кўпроқ амал қилиш 
бу жараённинг самарали бўлишини таъминлай-
ди. Аниқ технологик усуллар билан дарс ўтилган-
да жараён якунида таълим олувчи мавзуни пух-
та ўзлаштиради, ўз билимини бошқаларга етказиб 
бериш лаёқатига эга бўлади. Бунга эришиш учун 
машғулотларни ташкиллаштиришда мавзу бўйича 
дарс ишланмаси тайёрланаётганда ҳар бир мавзу 
учун хос усуллар билан ёндошиш зарур [2,3]. 

     Таълим беришнинг асосий технологиялари-
дан ҳисобланган муаммога асосланган ўқитишда 
талабалар узоқ муддатли турғун маълумотга эга 

бўладилар. Муаммоли таълимнинг асосий ғояси би-
лимларни ўқувчига тайёр ҳолда бериш эмас, улар 
томонидан дарс мавзусига тегишли муаммолар бўй-
ича ўқув-тадқиқотларни бажариш асосида ўзлашти-
рилишини таъминлашдан иборатдир.

Дарс жараёнини муаммоли таълим усулида таш-
кил этилганда қуйидаги босқичларга эътибор бери-
лади: 

• муаммо вазиятни тақдим этиш;
• муаммони характерловчи шароитни ўрга-

ниш; 
• қўйилган муаммони ҳал қилиш; 
• топилган ечимнинг тўғрилигини асослаш;
• муаммонинг ечимини излаш ва ҳал қилиш 

жараёнида пайдо бўлган янги билимларни ан-
глаш; 

• муаммони тизимлаш, мотивлаштириш ва 
умумлаштириш.

Бу таълим усули талабаларда билиш, ўрганиш, 
изланиш    кўникмаларини ривожлантиради, талаба-
ларнинг фикрлаш доираси кенгаяди, талабалар му-
аммони ҳал қилиш мобайнида дарсликлар, электрон 
ресурслардан фойдаланадилар, бу ўз навбатида улар-
нинг мустақил ўқиб ўрганишларининг самарадорли-
гини оширади ва эгаллаган билимларини бир-бири-
га қиёсий таҳлил қила олишга ўрганадилар.

 Ўқитувчи дарсни муаммога асосланган ўқитиш 
усулида ташкил этишда эвристик методни қўллаш 
орқали ижобий натижага эришади [1, 2].

Эвристик метод – муаммони қўйишда ечимини 
излашда, ҳал қилишда бир-бири билан узвий боғлиқ 
савол-жавоб орқали мунозара тарзида муаммо ечи-
ми топилади. Муаммоли вазиятни яратиш, вазиятни 
таҳли қилиш асосида муаммони қўйиш, фаразларни 
илгари суриш, ечимини текшириш жараёнида тала-
балар мустақил, ижодий иш бажарадилар.

Эвристик мунозарада интерфаол усулларнинг 
кенг қўлланилиши талабаларни фикрлаш доираси-
ни кенгайтиради [1, 3].

Интерфаол усуллардан “SCORE” усулидан фойда-
ланиш самарали натижа беради. Талабалар бу жараён-
да маълум бир муаммоли вазиятни турли хил органай-
зерлар, билиш схемалари, жадваллари орқали ёритиш 
жараёнида мустақил равишда муаммони ечимини то-
пишга қаратилган хулосалар қабул қиладилар. 

Бу метод қўйилган муаммоли саволни аниқ кет-
ма кетликда таҳлил этишни таъминлайди. 

S - simptom (муаммо симптоми)
C - cause (муаммони келиб чиқиш сабаби)
O – outcome (муаммо ечимидан кутиладиган на-

тижа)
R - resources (Қаерда? Қачон? Нима? Қандай? са-

волларга жавоб топиш орқали муаммо ечими манба-
лари изланади)

E - effect (муаммо ечимини топиш, мақсад сари 
йўналтирилган амалий тавсияларни ишлаб чиқиш 
орқали юқори самарадорликка эришиш)

Патофизиология фанида “Юрак қамаллари” мав-
зусида дарс ўтиш жараёнида бу усулдан фойдала-
ниш талабаларни мавзуни таҳлил қилиш жараёни-
да фаол қатнашишига шароит яратади.

Дарс жараёнида даставвал талабалар 2-3 киши-
дан иборат 4 гуруҳчага тақсимланадилар. 

Ўқитувчи кичик гуруҳлар билан ишлаш вақтида 
қуйидагиларга эътибор бериш керак:

Талабалар берилган муаммони ечимини топиш 
учун зарур билимга эга бўлиши керак;

Гуруҳларга аниқ топшириқ берилиши керак;
Кичик гуруҳ олдига қўйилган вазифани бажа-

риш учун етарли вақт ажратилади;
Ўқитувчи гуруҳ талабаларига иш натижаларини 

қандай тақдим этишни аниқ тушунтириши керак.
Ўқитувчи ҳар бир гуруҳчага алоҳида экстра-

систолик аритмия тасвири туширилган ЭКГ бланк 
тарқатади.

Гуруҳча талабалари бу ЭКГдаги аритмия турини, 
келтириб чиқарувчи сабаблари, ривожланиш меха-
низмлари ва асоратларини қуйидаги саволлар асо-
сида таҳлил қиладилар:    

(S) Тасвирда қандай турдаги аритмия тасвир-
ланган? 

(C) Аритмияни келтируб чиқарувчи сабаблар, 
шарт шароитлар, унинг ривожланиш механизми 
қандай?

(O) Организмда аритмия ривожланишини ол-
дини олувчи чора тадбирларни амалга оширадиган 
шарт- шароитлар қандай?

(R) (Қаерда? Қачон? Нима? Қандай? саволларга 
жавоб топиш орқали муаммо ечими манбалари из-
ланади)

(E) Экстрасистолияларнинг олдини олишда қан-
дай чора тадбирларга риоя қилиш керак? 

Талабалар таҳлил жараёнида қуйидаги 
ишларни бажарадилар:

Патологик жараён ривожланишидаги сабаб оқи-
бат занжирини тузадилар.

Муаммони ечимини назарий асослашга ҳаракат 
қиладилар.

Бу ишларни амалга оширишда “Поғона” тахлил 
жадвали, “Нима учун?” чизмасини ҳар бир гуруҳ та-
лабалари алоҳида тўлдирадилар.

Жамланган маълумот асосида ҳар бир гуруҳча 
талабалари тақдимот тайёрлаб, топширилган ЭКГ 
бланкидаги аритмия ҳақида маълумот берадилар.

Тақдимот учун ҳар бир гуруҳчага 6-8 минут вақт 
берилади. Ҳар бир гуруҳ тақдимоти эшитиб, қўшим-
ча саволлар ёрдамида муҳокама қилинади. Сўнгра, 
ҳар бир талаба фаолиятдаги иштироки, билим дара-
жасига кўра баҳоланади. 

Мазкур метод орқали ўқув машғулотлари ўтка-
зилганда талабалар мавзуни ўзлаштиришда ижо-
дий ёндошганликлари сабаб, уларнинг фаоллиги 
ошганлиги туфайли турғун билимга эга бўлганли-
клари намоён бўлди, уларда фикрларини фактлар-
га таянган ҳолда асослай олиш кўникмалари риво-
жланди [1]. 

        Ҳозирги пайтда    таълим жараёнини фа-
оллаштириш орқали талабаларда билим олиш ва 
кўникмаларни эгаллашга қизиқиш уйғотиш, улар-
нинг мустақил ва эркин фикрлаш қобилиятларини 
ривожлантириш, талаба ва педагог орасида онгли 
муносабатларни ўрнатиш, талабаларнинг ахборот 



ISSN 2181-7812 www.tma-journals.uz 10

Н
ов

ы
е 

 п
ед

аг
ог

ич
ес

ки
е 

 т
ех

но
ло

ги
и

манбалари билан мустақил ишлаш фаолиятлари-
ни шакллантириш ва уларнинг машғулотларга мун-
тазам ва тўлиқ иштирокини таъминлашга эришиш 
мумкин [2].

Шунингдек, олий таълимни ривожлантириш 
учун, бевосита тиббиёт соҳаси учун малакали ка-
дрларни тайёрлашда, кадрлар салоҳиятини оши-
ришда, амалий кўникмаларини мустаҳкамлашда 
юқорида қайд этилган методларни қўллаш яхши са-
мара беради.

Эришилган натижалар
1. Талабалар этиологик факторлар, шарт ша-

роитларнинг касалликлар патогенезидаги роли 
ҳақида турғун маълумотга эга бўлдилар

2. Талабаларда билиш, ўрганиш, изланиш    кў-
никмаларини,    фикрларни мустақил равишда да-
лиллар асосида шарҳлаш кўникмалари мукаммал 
ривожланди.

3. Талабаларнинг фикрлаш доираси кенгай-
ди, муаммони ҳал қилиш мобайнида дарсликлар, 
электрон ресурслардан фойдаланиб, мустақил 
ўқиб ўрганиш самарадорлиги ошди.

4. Талабалар билимларини қатъий мантиқий 
тизимга солишни ўргандилар.

5. Бажарган ишларини келгусидаги касбий фа-
олиятидаги аҳамиятини англадилар.

6. Талаба муаммоли ҳолатда ўз нуқтаи назари-
га эга бўлиб таҳлил қилиш кўникмасига эга бўлди.

ФУНДАМЕНТАЛ    ФАНЛАРНИ ЎҚИТИШДА 
ПЕДАГОГИК ТЕХНОЛОГИЯЛАРИНИ МАҚСАДЛИ 
ҚЎЛЛАШ ТАЪЛИМ САМАРАДОРЛИГИНИ 
ОШИРИШНИНГ ГАРОВИДИР
Бобоева З.Н.

Фундаментал фанлар талабалар дарс жараёнида 
мутахассисликка оид тафаккурни шакллантиради. Таъ-
лим беришнинг асосий технологияларидан ҳисобланган 
муаммога асосланган ўқитишда талабалар узоқ муд-
датли турғун маълумотга эга бўладилар. Муаммоли 
таълимнинг асосий ғояси билимларни ўқувчига тайёр 
ҳолда бериш эмас, улар томонидан дарс мавзусига теги-
шли муаммолар бўйича ўқув-тадқиқотларни бажариш 
асосида ўзлаштирилишини таъминлашдан иборатдир.

Калит сўзлар: педагогик технология, муаммоли 
таълим усули, тиббий        таълим, самарадорликни 
ошириш.

TIBBIY OLIY TA`LIM MUASSASALARIDA O‘QUV JARAYONIGA RAQAMLI TIBBIYOTNI JORIY 
ETISHNING XUSUSIYATLARI
Xalmuxamedov B.T.
ОСОБЕННОСТИ ВНЕДРЕНИЯ ЦИФРОВОЙ МЕДИЦИНЫ В ПРОЦЕСС ОБУЧЕНИЯ СТУДЕНТОВ 
МЕДИЦИНСКИХ ВУЗОВ
Халмухамедов Б.Т.
FEATURES OF THE INTRODUCTION OF DIGITAL MEDICINE IN THE LEARNING PROCESS OF 
MEDICAL UNIVERSITY STUDENTS
Khalmukhamedov B.T.
Toshkent tibbiyot akademiyasi

Описаны усилия высших учебных заведений мира, включая Соединенные Штаты Америки и Узбекистан, 
по описанию и систематизации информации в области подготовки к телемедицине в рамках бакалавриата 
медицинского образования. Увеличение потребности в медицинской помощи в стране и нехватка медицин-
ских работников в отдаленных районах, неравномерное распределение первичной медицинской помощи и 
врачей-специалистов, а также растущие высокие национальные расходы на здравоохранение – все это сти-
мулирует необходимость развития предприятий телемедицины. Поскольку телемедицина приобретает 
все большее значение в системе здравоохранения Узбекистана, становится все более необходимым и важ-
ным включать ее в подготовку будущих врачей.

Ключевые слова: цифровая медицина, медицинское обучение, студенты-медики.

This article shows the efforts of higher educational institutions of the world, including the United States of America 
and Uzbekistan, to describe and systematize information in the field of preparation for telemedicine in the framework 
of undergraduate medical education. The increasing need for medical care in the country and the shortage of medical 
workers in remote areas, the uneven distribution of primary care and specialist doctors, as well as the growing high 
national health care costs - all this stimulates the need for the development of telemedicine enterprises. As telemedi-
cine is becoming increasingly important in the healthcare system of Uzbekistan, it is also becoming increasingly neces-
sary and important to include it in the training of future doctors.

Key words: digital medicine, medical education, medical students.

So‘nggi bir necha o‘n yilliklar ichida butun dunyoda 
raqamli tibbiyot keskin o‘sdi va sog‘liqni saqlashning 

hozirgi tendensiyalari kelajakda bu o‘sishga hissa qo‘shmo-
qda. Shu sababli, tibbiyot maktablari tibbiy yordam sifati-
ni yaxshilash, bemorlarga ommaboplikni kengaytirish va 
sog‘liqni saqlash xarajatlarini kamaytirish uchun telemed-
itsina texnologiyalaridan yanada samarali foydalanishlari 
uchun kelajakdagi shifokorlarning oliy tibbiy taʼlimiga te-
letibbiyot vakolatlarini kiritishni o‘rganmoqdalar. Ushbu 
maqolada dunyoda, shu jumladan, Amerika Qo‘shma Shtat-
lari (AQSH) misolida va O‘zbekistonda oliy taʼlim muassas-
alarining bakalavriat tibbiy taʼlimida teletibbiyotga tayyor-
lash sohasida qilinayotgan maʼlumotlarni tavsiflash va 
tizimlashtirish bo‘yicha saʼy-harakatlari ko‘rsatilgan.

Mamlakatda tibbiy yordamga ehtiyojning oshishi va 
uzoq masofada joylashgan xududlarda tibbiyot xodim-
lari ishchi kuchining yetishmasligi, birlamchi tibbiy yor-
dam va mutaxassis shifokorlarning notekis taqsimlani-
shi, shuningdek, o‘sib borayotgan darajada yuqori milliy 
sog‘liqni saqlash xarajatlari - bularning barchasi teletibbi-
yot korxonalarini rivojlanishiga ehtiyojni rag‘batlantiradi.

Teletibbiyot - bu elektron sog‘liqni saqlash va mo-
bil tibbiyotdan ajralib turadigan, ammo ular bilan kes-
ishgan ulkan maydondir. Har qanday o‘quv dasturlar-
ini ishlab chiqishdan oldingi asosiy savollardan biri bu 
teletibbiyot taʼrifida chiziqni chizishdir. Teletibbiyotga 
taʼriflardan biri - teletibbiyot asosan bemorga yoki ahol-
iga yordam ko‘rsatish uchun telekommunikatsiya tex-

nologiyalaridan foydalangan holda fazoviy masofada tib-
biy xizmat ko‘rsatishdir [17]. 

Ushbu afzalliklar tibbiy xizmatlardan foydalanishni yax-
shilash, bemorlar va jamiyat uchun sog‘liqni saqlash xarajat-
larini kamaytirish, shuningdek, yanada qulay va sifatli tibbiy 
yordam ko‘rsatish kabi asosiy jihatlarini o‘z ichiga oladi [2].

Bir qishloq shifoxonasida faxriylar ishlari bo‘yicha 
teletibbiyot tashrif dasturining joriy etilishi 9 yil davom-
ida 1859 bemor uchun 820000 mildan ortiq masofa va-
qtini qisqartirishga olib keldi [16]. 

Amerika Qo‘shma Shtatlarida teletibbiyotning rivojla-
nishi qulay ijtimoiy va madaniy tendensiyalarning bir va-
qtda paydo bo‘lishiga asoslanadi. Amerikalik katta yosh-
dagi odamlarning 84% internetdan foydalanishi va 92% 
esa uyali aloqa telefoni borligi haqida statistik maʼlumo-
tlarning mavjudligi, Amerika jamiyati texnologik jihat-
dan har qachongidan ham jihozlanganligidan dalolat be-
radi [13]. Salomatlik haqidagi savollarga javob berishda 
bunday texnologiyadan foydalanishga tayanish istagi to-
bora ravshanlashib bormoqda: amerikalik katta yoshdagi 
odamlar 70 foizi tibbiy maʼlumotlarning birinchi manbai 
Internet qidiruvi ekanligini xabar qilmoqda. Ushbu ten-
densiyalar teletibbiyot uchun zamonaviy texnologiyalar-
dan foydalanishga tayyor va qodir bo‘lgan tobora raqamli 
jamiyatda sog‘liqni saqlash ehtiyojlarini qondirish uchun 
ko’plab imkoniyatni anglatadi.

Ushbu haqiqatga qaramay, anʼanaviy tibbiy yordam 
kabi keng tarqalgan tibbiy yordam paradigmasi sifati-


